
Р Е Ф Е Р А Т

ЗА ИЗБОР НА СОРАБОТНИК ПОМЛАД АСИСТЕНТ ПО ГРУПА ПРЕДМЕТИ ОД 
НАСТАВНО-НАУЧНАТА ОБЛАСТ ТЕОРЕТСКО-ПРАВНИ НАУКИ НА ПРАВЕН 

ФАКУЛТЕТ ПРИ УНИВЕРЗИТЕТ „ГОЦЕ ДЕЛЧЕВ“ ВО ШТИП

  
Наставно-научниот совет на Правниот факултет при Универзитетот „Гоце Делчев“ 

- Штип, на седницата одржана на 31.3.2010 година, донесе Одлука бр.1602-52/79 за 
формирање на Рецензентска комисија за избор на еден соработник асистент/помлад 
асистент по група предмети од наставно-научната област теоретско-правни науки на 
Правниот факултет во состав:

1. д-р Стеван Алексоски - редовен професор, претседател;  
2. д-р Јован Ананиев - доцент, член;
3. д-р  Војо Беловски - доцент, член.

Рецензентската комисија по разгледувањето на приложените материјали и 
преземените активности, согласно со Законот за високото образование и актите на 
Универзитетот „Гоце Делчев“ - Штип, на Наставно-научниот совет на Правниот факултет 
му го поднесува следниов

И З В Е Ш Т А Ј

На распишаниот Конкурс, објавен во весникот „Дневник“ на 14.2.2010 година, за 
избор на еден соработник помлад асистент/асистент на Правниот факултет по група 
предмети од наставно-научната област  теоретско-правни науки се пријавија петмина 
кандидати:  м-р Страшко Стојановски, м-р Тоше Панов, м-р Радмила Живановиќ, Деница 
Цебовиќ-Радовановиќ и Ефимија Вујовиќ. 

Врз основа на Законот за високото образование и Статутот на Универзитетот 
„Гоце Делчев“ - Штип, Рецензентската комисија ги разгледа пристигнатите документи 
и констатира дека кандидатите навремено ја доставија својата пријава со потребните 
документи во предвидениот рок утврден во Конкурсот. 

Биографски податоци 
Кандидатот м-р Страшко Стојановски е роден на 2 ноември 1981 година во Скопје, 

Р. Македонија. Дипломира во 2004 година на Институтот за историја при Филозофскиот 
факултет - Скопје, а во 2007 година магистрира на Институтот за социологија при 
Филозофскиот факултет во Скопје, на Универзитетот „Св. Кирил и Методиј“ во Скопје, Р. 
Македонија, со звање магистер по социолошки науки, со просечен успех 9,50.   

Од 2007 година е ангажиран на Универзитетот „Гоце Делчев“ во Штип, Правен 
факултет, во областа на теоретско-правните науки (Вовед во правото, Социологија на 
правото, Филозофија на правото и Политичка социологија). 

Во областа на научноистражувачката дејност, м-р Страшко Стојановски публикува 
повеќе научни и стручни трудови
– Колективниот идентитет кај Македонците муслимани, Алфа 94, Скопје, 2009 

(научна монографија).
– Инкорпорирање на Македонците муслимани како дел од македонската нација, бр. 

1-2, год XLIV, списание на Сојузот на историчарите на Македонија, Институт за 
историја, Филозофски факултет - Универзитет „Св. Кирил и Методиј“, Скопје, 2009.

– Европа и Балканот: Историско наследство и конструкција на колективните 
идентитети, „Евродијалог“, Списание за европски прашања, бр. 11, Студиорум, 
Центар за регионални истражувања и соработка, Скопје, 2009.

– Етно-лингвистичката и религиска основа на идентитетот кај Македонците 

муслимани: Воведени преку теориите за етничките групи и нивните граници 
на Фредерик Барт, „Филолошки студии“, издание 2009, том први. Списание 
на Универзитет „Св. Кирил и Методиј“ - Македонија, Пермскии гусударствени 
университет - Россиа, Univerza v Ljubjani- Slovenija, Sveuciliste u Zagrebu- Hrvatska 
http://philologicalstudies.org/index.php?option=com_content&task=view&id=201&Item
id=86

– Состојбите во Македонското револуционерно движење од потпишувањето на 
Мајскиот манифест до убиството на Тодор Александров, Годишник на Институтот 
за историја и археологија, Универзитет „Гоце Делчев“ - Штип (во печат).

– Нациите и национализмот на Балканот, Зборник на Правниот факултет при 
Универзитетот „Гоце Делчев“ - Штип (во печат).

 – Исто така, м-р Страшко Стојановски учествува со реферати и излагања на повеќе 
меѓународни конференции и други настани од важност за научноистражувачката 
дејност:

– 17-18 јули 2008 г., Меѓународна научна конференција „60 години од Граѓанската 
војна во Грција“, МАНУ, Скопје. 

– 5-6 септември 2008 г., Меѓународна научна конференција, “Ethnic Reconciliation in 
the Western Balkans: What Role for Academia?” University of Graz, Austria.

–  13-15 октомври 2008 г., Меѓународна научна конференција „Македонскиот идентитет 
низ историјата“. Институт за национална историја - Универзитет „Св. Кирил и 
Методиј“ - Скопје.

– 15-17 октомври 2009 г., Меѓународна научна конференција “Glocal: Inside Social 
Media”. New York - University in Skopje - Macedonia.

– 17-18 декември 2009 г., Меѓународна научна конференција „60 години од завршувањето 
на Граѓанската војна во Грција - причини и последици“. Здружение на децата бегалци 
од егејскиот дел на Македонија и Институт за национална историја - Скопје.

– Јануари 2008 г., учество на Програмата за развој на нови курикулуми на 
Централноевропскиот универзитет во Будимпешта, Унгарија.

– Мај 2009 г., учество на тренинг курсот за проект менаџмент, при Американската 
амбасада во Скопје.
Кандидатот м-р Страшко Стојановски активно учествуваше во работата на телата 

на Правниот факултет при УГД. Во периодот 2007- 2009 е член на ННС на Правниот 
факултет, а во 2008 е избран за секретар на постдипломските студии

Биографски податоци
Кандидатот м-р Тоше Панов е роден на 26 април 1984 година во Кочани, каде завршува 

основно и средно образование. Своето образование го продолжува на Југозападниот 
универзитет „Неофит Рилски“ во Благоевград, на Правно-историскиот факултет каде што 
се стекнува со професионална квалификација – дипломиран правник. По дипломирањето 
тој го продолжува своето образование на постдипломските студиии на истиот Факултет во 
2008 година, каде се стекнува со академско звање магистер со специјалност право, со 
просечна оценка на диплома 4,00 (добар) и среден успех од испити 4,33 (Според законот 
на Република Бугарија највисока оценка е одличен 6 - шест, а најниска преодна оценка е 
среден 3 - три). Кандидатот, исто така, покрај бугарскиот го познава и англискит јазик (за 
што приложува и Уверение од курс по англиски јазик).

Согласно со Законот за високото образование на Р. Македонија, бидејќи има Решение 
за нострификација на дипломата стекната во странство со која се стекнал со академско 
звање магистер со специјалност право, но тоа не е бараната специјалност (област) согласно 
со објавениот Конкурс и нема работно искуство во високото образование, поради што  овој 
кандидат делумно ги исполнува условите само за избор во соработник - помлад асистент, 
согласно со објавениот Конкурс.

Биографски податоци
Кандидатката Деница Цебова-Радовановиќ е роденa на 13 април 1986 година во 

Кочани, каде завршува средно образование. По завршувањето на средното oбразование, 
во 2005 година се запишува на дисперзираните студии во Штип на Правниот факултет 
при Универзитетот „Св. Кирил и Методиј“ - Скопје, каде дипломира во 2008 година со 
просечен успех 7 (седум).

По дипломирањето во 2009 година се запишува на мастер студиите на Правниот 
факултет во Кочани. Одлично ги владее францускиот и англискиот јазик. Има диплома 
за завршено високо образование дипломиран правник  во траење од три години (180 
кредити). 

Кандидатката Деница Цебова-Радовановиќ е оспособена за работа со компјутер, има 
комуникативни способности за тимска работа, има шестмесечно работно искуство во 
издавачка куќа, но нема работно искуство  во високото образование и нема магистратура, 
поради што не ги исполнува условите, согласно со Законот за високото образование за 
избор во соработничко звање помлад асистент, согласно со објавениот Конкурс. 

Биографски податоци          
Кандидатката Ефимија Вујовиќ е родена на 1 мај 1986 година во Штип, каде 

завршува средно образование. Потоа се запишува на Правниот факултет во Скопје, 
каде дипломира со просечен успех 8,1, во 2009 година и се стекнува со стручен назив 
дипломиран правник (со 240 кредити). 

По дипломирањето се запишува на постдипломски студии на Правниот факултет во 
Кочани. Ефимија Вујовиќ е оспособена за работа со компјутер, има способности за тимска 
работа, активно го владее англискиот јазик, има стажирано во адвокатска канцеларија и 
има работено во туристичка агенција, но нема работно искуство во високото образование.

Врз основа на приложените материјали и биографијата на пријавената кандидатка, 
Комисијата утврдувајќи ја подобноста на кандидатката, согласно со стекнатите академски 
звања, согласно со Законот за високото образование и условите предвидени со објавениот 
Конкурс за избор на еден соработник од областа на меѓународните правни дисциплини 
на Правниот факултет, констатира дека и оваа кандидатка не ги исполнува условите 
предвидени со Законот за високото образование. 

Биографски податоци          
Кандидатката м-р Радмила Живановиќ е родена на 11 ноември 1980 година во Штип, 

каде завршува средно образование. Во 1999 година се запишува на Филозофски факултет, 
каде дипломира на Институтот за психологија во 2004 година. Потоа се запишува на  
постдипломски студии на Институтот за социолошко и политичко истражување во Скопје, 
каде се стекнува со академско звање магистер по комуникациски науки, на 2 февруари 
2010 година. Доставува потврда за познавање на англискиот јазик и има работно искуство 
како програмски координатор во Центарот за изведувачки уметности Мултимедија - 
Скопје и шестмесечно искуство како помлад асистент по интерперсонална конуникација 
на New York University во Скопје, од мај 2009 до јануари 2010 година. Ангажирана е и во 
невладиниот сектор, како соработник на проекти.

ЗАКЛУЧОК И ПРЕДЛОГ

Врз основа на претходно констатираното, согласно со објавениот Конкурс за избор 
еден соработник на Правниот факултет за група предмети од наставно-научната област 
теоретско-правни науки, Комисијата констатира дека условите предвидени со Законот 
за високото образование во целост не ги исполнуваат кандидатките: Деница Цебова-
Радовановиќ  и Ефимија Вујовиќ, како и кандидатите м-р Тоше Панов и м-р Радмила 
Живановиќ, кои само делумно ги исполнуваат условите, согласно со Законот.

Имено, кандидатките Деница Цебова-Радовановиќ и Ефимија Вујовиќ не се магистри 
на правни науки и немаат работно искуство во високото образование. 

Исто така, Комисијата е на мислење дека и кандидатот м-р Тоше Панов, иако донекаде 
формално ги исполнува условите согласно со Закон, бидејќи има нострифицирана странска 
диплома за завршени постдипломски студии со која се стекнал со академски степен 
магистер од областа на правото, сепак согласно со Законот за високото образование на 
Република Македонија не може да биде избран за асистент, затоа што тој нема  соодветна 
специјализација од областа на  правото, нема  просечен успех од студирањето над 8 (осум) 
и нема работно искуство во високото образование. 

Комисијата смета дека и кандидатката м-р Радмила Живановиќ само формално ги 
исполнува условите, согласно со Закон, бидејќи има завршено постдипломски студии 
од областа на комуникологијата и има само шестмесечно работно искуство во високото 
образование. Согласно со Законот за високото образование на Република Македонија, 
таа не може да биде избрана за асистент по предмети од областа на теоретско-правните 
дисциплини на Правниот факултет при УГД. 

Врз основа на приложените материјали и биографиите на пријавените 
кандидати, утврдувајќи ја подобноста на кандидатите, стекнатите академски звања и 
научноистражувачката активност на пријавените кандидати, согласно со Закон и условите 
предвидени со објавениот Конкурс за избор на еден соработник – асистент на Правниот 
факултет за група предмети од областа на теоретско-правните науки, Комисијата 
констатира дека  условите предвидени со Законот за високото образование во целост ги 
исполнува само кандидатот м-р Страшко Стојановски. 

Земајќи го предвид академскиот степен -  магистер, успехот во текот на студирањето, 
широкиот дијапазон на научен интерес од областа на   теоретско-правните науки, објавените 
научни и стручни трудови, неговото учество со реферати на меѓународни конфренции и 
тригодишното искуство што го стекнува со изведување на вежбите по повеќе предмети на 
Правниот факултет при УГД, впечатокот за исклучителноста на неговите интелектуални 
капацитети е  неспорен.

Поради наведеното, Комисијата му предлага на Наставно-научниот совет на Правиот 
факултет при Универзитетот „Гоце Делчев“ - Штип, за соработник – асистент на Правниот 
факултет по група предмети за наставно-научната област теоретско-правни науки 
да гo избере кандидатот м-р  Страшко Стојановски, согласно со објавениот Конкурс, 
извештајот и заклучокот на Рецензентската комисија.

